
   
 
 

4. september 2013 
 
 
Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

1. Suna eqqortoq pissutaava, qinnuteqarfissamut piffissarititaasoq qaammatinik pingasunik 
qaangerneqareeraluartoq tusagassiinermut ataqatigiissaarisumik atorfinitsitsisoqarsimannginneranut? 
Aasaanerani sulinngiffeqarneq pissutaava aamma Siulittaasoqarfimmi sulisut paarlaannerat pissutaava, 
soorlu Naalakkersuisut naalakkersuisutut akisussaassuseqarlutik § 37 naapertorlugu apeqqutinnut 
normu 134‐mut akissumminni oqarnerattut imaluunniit pissutaava – Julie Rademacherip 
eqqartuussissuserisut misissuineranni oqarsimaneratut – kattuffik isumaqatiginiarneqarmat atorfiup 
qanoq inissisimanissaa akissaatillu pillugit? 

 
2. Ilumoorpa, Naalakkersuisut Julie Rademacher qaffasinnerusumik akissarsiaqartikkusussimammassuk –
– kandidatitut naammassinikuungikkaluartoq  –  atorfiup allagarsiissutigineqarnerani djøfip 
isumaqatigiissutaa naapertorlugu akissaateqartitsinissamik oqarneq imminiiginnarlugu? 
 
3. Julie Rademacherip tusagassiinermi ataqatigiissaarisutut atorfinitsinneqarnissaa pillugu utaqqinitsinni 
Namminersorlutik Oqartussat Julie Rademacherip akunnerni 288‐ni sulisimanera 127.000 koruuninik 
akilerpaa, tassa akunnermut 443 koruuninik.  Qanoq annertutigisumik akunnermusiaqarsimassagaluarpa, 
atorfiup allagarsiissutigineqarnerani oqaatigineqartutut,  djøfip isumaqatigiissutaa naapertorlugu 
akissaateqartinneqarluni atorfinitsinneqarsimasuuppat?  
 (Inatsisartunut ilaasortaq  Palle Christiansen, Demokraatit) 
 
 
Tunngavilersuut: 
Ulloq 7. august 2013 Naalakkersuisut aperaakka, suna pissutaanersoq Siulittaasoqarfimmi tusagassiinermut 
ataqatigiissaarisumik suli atorfinitsitsisoqarsimannginneranut. Innersuussutigaara qinnuteqarnissamut 
killissarititaasoq ulloq 13. maj qaangiussimasoq,  allagarsiissullu naapertorlugu atorfinitsitsinissamut 
atatillugu oqaloqateqarnerit sapaatip akunnerisa 21‐anni pisussaasut.  
 
Naalakkersuisoq Steen Lynge Naalakkersuisut siulittaasuat sinnerlugu ulloq 26. august akivoq: 
 
”Oqaatigissavara aasaanerani sulinngiffeqarneq Siulittaasoqarfimmilu sulisut paarlaannerat pissutigalugu 
atorfinitsitsinissamut atatillugu oqaloqateqarnissaq pisinnaasimanngimmat”.  
 
Ilaatigullu Julie Rademacheri pillugu eqqartuussissuserisut nalunaarusiaanni qanittumi tamanut 
saqqummiunneqartumi manna ilaatigut ilisimatitsissutigineqarpoq:  
 
”Julie Rademacherip ulloq 15. august 2013 oqaatigaa, suli atorfininnissamut 
isumaqatigiissusiortoqarsimanngitsoq, kattuffik isumaqatiginiarneqarmat atorfiup qanoq inissisimanissaa 
akissaatillu pillugit”, 
 
 
 



   
 
 
Paasissutissaq soqutiginarluinnarpoq, paasinarmat Naalakkersuisut Julie Rademacher qaffasinnerusumik 
akissarsiaqartikkusussimagaat – kandidatitut naammassinikuungikkaluartoq  –  atorfiup 
allagarsiissutigineqarnerani djøfip isumaqatigiissutaa naapertorlugu akissaateqartitsinissamik oqarneq 
imminiiginnarlugu.  
 
Sooq paasissutissaq taanna Naalakkersuisut uannut akissutaannut ilanngunneqanngila?  
Suna eqqortoq pissutaava, qinnuteqarfissamut piffissarititaasoq qaammatinik pingasunik 
qaangerneqareeraluartoq tusagassiinermut ataqatigiissaarisumik atorfinitsitsisoqarsimannginneranut? 
Aasaanerani sulinngiffeqarneq pissutaava aamma Siulittaasoqarfimmi sulisut paarlaannerat pissutaava, 
soorlu Naalakkersuisut naalakkersuisutut akisussaassuseqarlutik § 37 naapertorlugu apeqqutinnut normu 
134‐mut akissumminni oqarnerattut imaluunniit pissutaava – Julie Rademacherip eqqartuussissuserisut 
misissuineranni oqarsimaneratut – kattuffik isumaqatiginiarneqarmat atorfiup qanoq inissisimanissaa 
akissaatillu pillugit? 
 
 
Apeqqutit akeqquneqarput tigusineraniit ullut sulliviit naliginnaasut qulit qaangiutsinnagit. 

 


